
Upadesha Dashakam

ఉపదేశదశకమ్

అమ్బరమహాగహనడమ్బరవిడమ్బిమారవమరీచిపరివాహపరిహాసి ।
సత్యదృశి యత్ర సముదేతి వియదాదిః తత్త్వమసి తత్త్వమసి తత్త్వమసి తత్త్వమ్ ॥ ౧॥
చిత్రకమభిత్తికమివోదయతి  యత్ర వ్యోమని విభూమని సమస్తమనవస్థమ్  ।
సత్యసుఖబోధవపురస్తి యదనన్తం తత్త్వమసి తత్త్వమసి తత్త్వమసి తత్త్వమ్ ॥౨॥
ఉద్ఘనఘనస్థితివిమోహసముదఞ్చత్తాడయవినిఘ్న   జగదాయసవికారైః  ।
వ్యేతి న సమేతి న చ యత్పరమపారం తత్వమసి తత్త్వమసి తత్త్వమసి తత్త్వమ్ ॥ ౩॥
అల్పకమనల్పమహిమన్యపవికల్పే యత్ర చ న పశ్యతి శ‍ృణోతి న చ కిఞ్చిత్ ।
యత్పరమభూమసుఖవస్తుపరిగీతం తత్త్వమసి తత్త్వమసి తత్త్వమసి తత్త్వమ్ ॥ ౪॥
అమ్బరమణేరమలబిమ్బమనువిమ్వద్భఙ్గిమతరఙ్గగుణసఙ్గతమివాన్ధౌ    ।
బుద్ధిగుణబద్ధమివ   యత్తదనువిద్ధం  తత్త్వమసి తత్త్వమసి తత్త్వమసి తత్త్వమ్ ॥ ౫॥
కస్తవ స సప్తకవితస్తిమితకాయో దుస్తరసమస్తరుగుపస్తరుణకో యః ।
యస్తు తమసః పరమపారసుఖరూపం తత్త్వమసి తత్త్వమసి తత్త్వమసి తత్త్వమ్ ॥౬।
పశ్యతి శ‍ృణోతి పరిజిఘ్రతి  చ యేన స్వాదయతి వాచమభివ్యక్త్యవిశయేన  ।
శశ్వదధివిశ్వమనుపశ్యతి ధియం యత్తత్త్వమసి  తత్త్వమసి తత్త్వమసి తత్త్వమ్ ॥ ౭॥
సత్వగుణవృత్తిపటునృత్తపరివర్తానిఙ్గతి  మణిద్యుతినిరఙ్గమపసఙ్గమ్   ।
తేజయతి యన్న రవిచన్ద్రముఖతేజః  తత్త్వమసి తత్త్వమసి తత్త్వమసి తత్త్వమ్ ॥౮॥
వస్తు జగతశ్చ యదనన్తరమబాహ్యం యస్య చ జగత్తదనన్తరమబాహ్యమ్ ।
యచ్చ జగదేతదజగచ్చ పరిశుద్ధం  తత్త్వమసి తత్త్వమసి తత్త్వమసి తత్త్వమ్ ॥౯॥
అద్వయమనాదిమదనన్తరమనన్తం సన్తతసుఖం  తదుపశాన్తగుణమోహమ్ ।
జ్యోతిరనుదీతకమనస్తమితమేకం తత్త్వమసి తత్త్వమసి తత్త్వమసి తచ్చమ్ ॥ ౧౦॥
గుహ్యమిదమేతదుపదేశదశకం యస్త్వక్తసలైషణ   గుణౌ గురుపురస్సన్ ।
శీలయతి సోఽపి చ గృణాతి గురుభూతః తత్త్వమసి తత్త్వమసి తత్వమసి తత్వమ్ ॥
౧౧॥

ఉపదేశదశకమ్

నిస్తమసి నీరజసి నిర్గలితసత్వే  తేజసి వివేకజుషి భేదమతిశూన్యమ్ ।
యద్వచనమానసపదాదిగమనన్తం తత్వమసి తచ్చమసి తత్త్వమసి తత్త్వమ్ ॥ ౧౨॥

శ్రీరామభద్రయోగీన్ద్రచరణామ్బుజరేణునా    ।
ఉపదేశ దశశ్లోకీ  కృష్ణానన్దేన   నిర్మితా ।

ఇతి కృష్ణానన్దకృతిషు   ఉపదేశదశకం సమ్పూర్ణమ్  ॥

Notes:

The upadeshadashakam consists of 12 slokas repeating 48 times the famous mahAvAkyaM

మహావాక్యం of Chāndogyoupanishad tattvamasiతత్త్వమసి emphasising the identity of the

individual soul with the Cosmic.

